
IHE OMUMU NKE ISE

ALA EZE CHINEKE

5.1 NKOWASI NKE ALA EZE AHU

Ihe omumu ndi ayi buru uzo muo egosiwo na obu ebum n’uche Chineke iji ndu ebighebi kwughachi ndi ya bu ndi kwere ekwe ugwo na nloghachi Kraist. Agebi ndu ebighebi a n’elu uwa; nkwa nile nke Chineke anekwu mgbe nile maka nka adigh mbe eziputara na ndi okwukwe gala n’elu igwe. Nani Jisos bu onye rigoworo n’elu igwe, Okwere ndi n’eso uzo ya nkwa na obu ezie na ha onwe ha apugh iga n;ebe ahu (Jon 13:33), na ya galoghachikute ha n’elu uwa ya na ha we biri ebighebi n’ebea (Jon 14:3). Nzoputa ayi na ndu ebighebi ayi ka agenwe naru a (Rom 8:11,23), ka ekwusara Abraham nudi nke nkwa nile nke Chineke banyere ndu ebighebi n’elu uwa (Gal 3:8) Ya mere Ala eze Chineke gabu n’oge mgbe Kraist loghachiri ka agemezu nkwa ndia. Ebe Chineke bu Eze nke ihe nile Okere eke ugbua, O nyewo madu Ohere ichi uwa na ndu nke ya onwe ya dika Ochoro. Ya bu na uwa di ugbua ka enwere “ala eze nke madu” (Dan 4:17).

Na nloghachi Kraist, “Ala eze nke uwa aghowo ala eze onyenwe ayi na nke Kraist ya: O gabu kwa eze rue mgbe nile ebighiebi” (Nkpughe 11:15). Mgbe ahu ka ageme uche Chineke na ochicho ya n’elu uwa. Jisos ji zi ayi ikpe ekpere si “Ka ala eze gi bia. Ka eme ihe inacho, dika esi eme ya n’elu igwe (ugbua), ka eme kwa ot’ahu n’uwa” (Mt 6:10). N’ihi nka “ala eze Chineke” bu okwu nke ya na “ala eze eluigwe” nagakota (Mt 13:11; Mk 4:11). Otutu mgbe, aneji kari “Elu igwe” tunyere “Chineke” (Mt 21: 25; Lk 15:18; Jon 3:27). Riba ama na ayi agugh maka ala eze nke di n’elu igwe, kama obu ala eze elu-igwe nke a geme ka oguzo sie ike na nloghachi Kraist n’elu uwa. “N’ihi na ala ayi n’elu igwe ugbua” (Filip 3:20). Dika ndi mozi nerube uche Chineke isi n’elu igwe (Abuoma 103:19-21) otua ka ogadi n’ala eze Chineke nke n’abia mgbe nani ndi eziomume gebichi n’elu uwa, ndi  “ha na ndi mo-ozi ra” (Lk 20:36).

Ibanye n’ala eze Chineke, na aloghachi Kraist gabu ogwugwu nke ngbali ayi nile na ndu dika Kristain (Mt 25:34; Olu 14:22) ebe odi otua, odi nkpa inwe ezi nghota maka ya. Obu isi okwu putara ihe na nkpughe Chineke,‘izu nile nke Chineke’ na ‘ala eze Chineke’ (Olu 20:25). Ihe nile o nezube, na idi adi ayi nime ya, ha nile gabu dika uche Chineke si di. Ozizi nke Filip maka “Kraist” ka akowara dika ozizi “banyere ala eze Chineke na aha Jisos Kraist” (Olu 8:5,12). Mpaghara akwukwo di iche n’echetara ayi ot’ “ala eze Chineke” ji buru isi nke ozioma Pol (Olu 19:8, 20:25, 28:23,31). Ya mere, obu mkpa di uku na ayi gaghota ozizi nke ala eze Chineke n’ozuzu oke, ebe obuna onwere onodu di nkpa n’ozioma “Ayi aghagh isite  n’otutu nkpagbu ba n’ala eze Chineke (14:24); obu ihe nke nadi n’isi njedebe nke ndua ma buru kwa ihe nkpali nke n’eme ka achua aja nile nke naputa na ndu onye Kristain.

Nebukadneza, eze Babilon, choro imata maka odi n’iru nke uwa (lee Dan 2). Enyere ya ka ohu na nro, ot’onyinyo madu nke di uku nke eji ihe igwe na ola di iche iche machita. Daniel kowara isi ya nke bu ezi ola edo dika ihe nochiri anya eze Babilon (Dan 2:28). Mgbe ogasiri, ala eze ozo g’ebili nke gadi gburu gburu  Israel nke onodu ya gadi ka “ma nkpisi ukwu nile nke ukwu ya abua, ufodu nime ha bu igwe ma ufodu nime ha bu nro, otua ufodu nime akuku ala eze ahu gadi ike, ma ufodu nime ya gabuihe n’adigh ike ntiwa” (Dan 2:42).

Nrata n’etiti otutu obodo, ufodu di ike ma ufodu adigh ike. Daniel we hu mgbe awaputara ot’nkume owe tie onyinyo ahu n’ukwu ya abua we tipia ha, nkume ahu we gho oke ugwu juputa uwa nka nile (Dan 2:34,35). Nkume a nochitara anya Jisos (Mt 21:42, Olu 4:11, Ef 2:20, 1Pt 2:4-8). Oke ugwu ahu nke gejuputa uwa nile n’anochi ala eze ebighebi nke Chineke nke ageme ka oguzo sie ike n’obibia nke ugbo abua ya. Amumua nke n’onwe ya n’egosi na ala eze gadi n’uwa obugh n’eluigwe.

Na ageme ka ala eze guzosie ike gabu na nloghachi Kraist bu isi okwu nke mpaghara ufodu. Pol nekwu maka Jisos “ikpe ndi di ndu na ndi nwuru anwu ikpe” na ngozi ya n’ala eze ya” (2 Tim 4:1). Maika 4.1 ruturu uche nke Daniel banyere ala eze Chineke dika oke ugwu “Na ikpe azu nke ubochi ndia, na ugwu nke ulo Jehova ganeguzosi ike” ihe ozo nke nesota gabu nkowa ot’alaeze ahu gadi ka n’elu uwa (Maika 4:1-4). Chineke genye Jisos oche eze Devid na Jerusalem: “O gabu kwa eze…. rue mgbe nile ebighebi; ala eze ya agagh agwu kwa agwu” (Lk 1:32-33). Nka negosi na odi ebe Jisos gano malite ochichi n’oche eze Devid, ala eze ya we malite. Nka gabu na nloghachi Kraist. “Ala eze ya agagh agwu kwa agwu” nejikota Dan 2:44: “Chineke nke elu igwe geme ka ot’ala eze bilie, nke agagh emebi emebi rue mgbe ebighiebi, obu kwa obubu eze ya ka anagagh arapuru ndi ozo”. Nkpughe 11:15 ji kwa ot’ udi okwua kowa ot’ogeji buru na obibia abua nke Kraist na “Ala eze nke uwa aghowo ala eze nke onyenwe ayi na nke Kraist ya: O gabu kwa eze rue mgbe nile ebighebi”. Ozo, agenweriri oge mgbe ala eze Kraist na ochichi ya gamalite n’uwa; nke gabu na nloghachi ya.

5.2 AKAMEGH KA ALAEZE AHU GUZOSIE IKE UGBUA:

Odi uche nke aneche na ala eze Chineke adiwo ugbua, nke ndi mejuputara ya ugbua bu ndi okwukwe- “Choch”. Dika ano n’olile anya na azoputawo ndi kwere ekwe we nye ha onodu nke gaputa ihe na ala eze, odigh arumaru obula na ayi agagh adi na ala eze n’ozuzu oke, ebe obu na Kraist akaloghachigh ime ka oguzosie ike. 

Obu ihe kwesiri iputa ihe site n’ihe ayi guru “na anu aru na obara apugh iketa ala eze Chineke” (1Kor . 15:50) nketa ayi bu nzoputa ayi nke agekpughe “n’oge ikpe azu” (1Pt 1:4-5). Ayi bu “ndi nketa nke ala eze ahu  nke okwere nkwa inye ndi huru ya n’anya” (Jemes 2:5) ebe obu na baptism n’eme ayi ndi nketa nke nkwa nile ekwere Abraham – bu nkejikotara ntoala nke ozioma nke ala eze (Mt 4:23; Gal 3:8, 27-29). Ya mere odi nfe inata nkwa nile maka iketa ala eze na nloghachi Kraist mgbe ageme ka nkwa nile ekwere Abraham mezue (Mt 25:34; 1Kor 6:9-10; 15:50; Gal 5:21; Ef 5;5). Uzo esi etinye okwua n’olu bu nketa nke odi n’iru negosi na ala eze abugh ihe onye kwere ekwe nwere ugbua.

Jisos turu ilu iji dozie ndi n’eche “na ala eze Chineke gaje iputa ihe ngwa ngwa. Ya mere Osiri, ot’nwoke amazuru aha ya gara ala di anya, inara ala eze nye onwe ya, na ilaghachi”. N’oge ahu, okenyere ndi oru ya olu ha galu “Owe rue, mgbe olaghachiri ozo, mgbe O natasiri ala eze ya, na osiri   ka akpo ndi oru ahu…. Ka ha biakute ya” O we kpe ha ikpe (Lk 19:11-27). 

Nwoke ahu amara aha ya nanochite Kraist iga “ala eze di anya” nke eluigwe inata ala eze ahu nke ogeji loghachi n’oge ikpe, ya bu obibia nke ugbo abua. ya mere obu ihe anapugh ime na “ndi oru” ahu genweta ala eze ahu ugbua n’oge onyenwe ha nanogh.

Ndia n’aga niru nakwado nka:-

-
“Jisos zara , si, Ala ezem esitegh n’uwa nka” (Jon 18:36). Ma ot’odi n’oge ahu kwa opuru isi “Mu onwem bu eze” (Jon 18:37) n’egosi na “obubu eze” nke Kraist aputagh na emewoka ala eze ya guzosie ike ugbua. Ndi okwukwe nke ogbo mbu ka akowara dika ndi. N’eche “ala eze Chineke” (Mk 15:43).

-
Kraist gwara ndi n’eso uzo ya na ya agagh anu ya ozo” rue ubochi ahu mgbe mu na unu ga’nu ya ohu na ala eze nnam” (Mt 26:29). Nka n’egosi nke oma na ala eze ahu gabu ihe n’abia n’odi n’iru , nke bu uzo ndi madu si ghota ozizi Kraist nekwusa “ozioma nke ala eze Chineke” (Lk 8:1). “Ngozi n’adiri onye geri nri na ala eze Chineke” buru okwu ha (Lk 14:15).

-
Lk 22:29-30 gara n’iru n’isi okwu a: “Mu onwem n’agba kwa ndu inye unu ala eze….. ka unu we rie kwa na tebulu nkem na ala ezem”. 

-
Jisos kowasiri ihe iriba ama ndi gabu obibia nke ugbo abua ya uzo, we chikota n’okwu a “Mgbe obula unu gahu ihe ndia ka ha naputa mara nu na ala eze Chineke adiwo nso (Lk 21:31).  Nka bu ihe uche nadigh ma oburu na ala eze adiwo ugbua tutu obibia nke ugbo abua ahu.

-
“Ayi aghagh isite notutu nkpagbu ba na ala eze Chineke (Olu 14:22). Obu ya mere na ndi nile kwere ekwe ndi nata ahuhu nekpesi ekpere ike ka ala eze bia (Mt 6:10).

-
Chineke “onye nakpobata unu na ala eze” (1Tes 2:12); na nzaghachi, ayi aghagh icho uzo nke ibanye na ala eze ahu site na ndu nke ime mo (Mt 6:33).

ALA EZE CHINEKE NO N’ETITI UNU:

Nagbanyegh nkowa ndia zuru oke, otutu ndi Kristain “jigidere ukpuru horo igbakwasi ukwu nke okwukwe ha na ala eze ahu adiwo ugbua n’obi ndi kwere ekwe, n’otu mpaghara akwukwo; “Ala eze Chineke di n’etiti unu” (Lk 17:21). Okwu a n’egosi na Jisos nara agwa ndi farisii okwu (V20) ya mere, “gi” ahu n’ekwu maka ha. Ha abugh ndi kwere ekwe ala eze Chineke eguzosigh ike n’obi ha. 

Ndi Ju nara eme ka ndi madu huta onunu oku n’obi ha itu anya Mesiah. Na mpaghara akwukwo a “ala eze Chineke” dika on’abu isi okwu nke Mesiah ebe obu na ogabu Eze nke ala eze ahu. Ya mere, mgbe Jisos batara Jerusalem, ndi madu neti “Onye agoziri agozi ka onye ahu bu nke na abia n’aha onyenwe ayi”. Ihe agoziri agozi ka ala eze bu nke n’abia, ala eze  nke nna ayi Devid” (Mk 11:9-10). Nka mere ka Messiah na “ala eze” nwendako. Otua, Jon Baptist kwusara na “ala eze elu igwe di nso. N’ihi na nwoke a bu onye ekwuru okwu banyere ya” (Mk 3:2-3). Na Lk 17:20-24, Jisos zara ajuju ha banyere “mgbe ala eze Chineke gabia” site na ikwu banyere obibia nke “nwa nke madu”.

Ihe Kraist nara ekwu bu na ndi Ju nara eme dika ha na ele anya maka obibia Messiah natu anya na agekpughe ya n’ike, na ha juru ighota na messiah “ala eze Chineke” no n’etiti ha mgbe ahu nudi madu di nwayo nke bu Jisos. Owe dua ha odi si “Ala eze Chineke adigh abia mgbe madu n’eche nche… n’ihi na le, ala eze Chineke di n’etiti unu” (Lk 17:20-21).

5.3 ALA EZE CHINEKE N’OGE GARA AGA

Ala eze Chineke bu nkwughachi n’abia nke ndi kwere ekwe. Obu ya bu ihe nakpali ha ibi ndu nke in’omi nzo ukwu nke Kraist.

Nke gagunye ita ahuhu nwa mgbe na obi ojo. Ya mere, agatu anya na ubochi nile ha, na ha gabu ndi elomiri site n’ochicho nke gabawanye uba n’inabata na nghota ihe ebube nke ubochi ahu n’abia. Ogabu nchikota nke mgbali nke ime mo ha nile, nkwuputa zuru oke nke Chineke ahu onye biara ihu anya dika nna ha. Akwukwo nso juputara na nkowa nke ihe ala eze ahu gadika, igachoputa ya dika ihe gewe oge olu nke ndu ichoputa ole na ole nime ha. Ot’ uzo nke ayi gesi ghota ufodu nime ntoala nke iwu jikotara ala eze a nke n’abia, bu inabata na ala eze Chineke adiwori n’ogegara aga n’udi nke obodo Israel. Agemeghari ka ala eze a gusie ike na nloghachi Kraist Akwukwo nso n’enyekari ayi ihe ha mara banyere obodo a bu Israel, ka ayi we ghota n’udi oputara ihe, ot’ageji hazie ala eze Chineke nke n’abia.

Otutu oge, anakowasi Chineke dika “eze Israel” (As 44:6; 43:15; Abuoma 48:2; 89:18;149:2), ihe sotara bu na ndi Israel buru alaeze ya. Ha malitere ibu ala eze Chineke site n’ibanye n’ogbugba ndu ya na ha n’ugwu Sinai ngwa ngwa ha siri n’Ijipt pua site n’osimiri Uhie na nzaghachi maka njikere ha idebe ogbugba ndu a ha gabu kwaram ala eze…. Na mba di nso” (Opupu 19:5-6). Ya mere “mgbe Israel siri n’Ijipt puta…. Israel ghoro ala onachi” ma obu ala eze” (Abuoma 114:1-2).

Mgbe ha basiri n’ogbugba ndu a, Israel gara ije n’ozara nke Sinai we biri n’ala ahu ekwere na nkwa bu Kenean. Ebe Chineke bu eze ha, ndi nara achi ha bu “ndi ikpe” (dika Gidion na Sanson) karia ndi eze. Ndi ikpe ndia abugh ndi eze, kama ha bu ndi ndu, ndi mo Chineke n’achi ha n’achi ufodu akuku nke obodo ahu karia ichi ala ahu nile. Chineke na akpolita ha n’ihi olu di nkpa, dika iduru Israel ga na ncheghari na inaputa ha n’aka ndi iro ha. Mgbe ndi Israel rioro onye ikpe Gideon ka oburu eze ha, ozaghachiri si “Mu onwem agagh achi unu…. Jehova gachi unu” (Ndi ikpe 8:23).

Otutu nime ndi eze eziomume edere na agba ochie chiri ochichi nke negosi udi nke alaeze Kraist nke n’abia. Dika Solomon wuru ulo uku nye Chineke na Jerusalem, otua kwa ka Kraist geme na ala eze ahu nke n’abia (lee Ezek 40,48).dika Hezekiah na Solomon natara onyinye di iche iche site n’obodo ndi gbara ha gburu gburu (1 Ndieze 10:1-4; 2 Ndi eze 20:12) we hu ala Israel ka agoziri ya na aku na uba na ihe oriri (1 Ndi eze 10:5-15; As 37:30) otua, na ala eze Kraist nke gezu elu-uwa dum, ot;udi ihe a ka agahuta n’ogo di elu.

ILU DI NA NWUNYE:

N’agbanyagh nmalite oma nke Solomon, mgbe okadi na okorobia, ohiere uzo n’ihe banyere alum di na nwunye nke gara n’iru n’iweda ike nke mo ya dika omere agadi. “Eze bu Solomon huru otutu ndinyom ala ozo n’anya…. Ndinyom Moab, ndinyom Amon, ndinyom Edom…. Bu ndi sitere na mba ndi Jehova siri umu Israel: Unu abala n’etiti ha, ndi ahu abakwala n’etiti unu: n’ezie ha gewezuga obi unu ka unu so chi nile ha: ndi ahu ka Solomon rapara n’ihu na anya… ndinyom we wezuga obi ya. Orue na mgbe agadi Solomon, na ndinyom ya wezugara obi ya ka oso chi ozo: obi ya esogh kwa Jehova, bu Chineke ya,  …Solomon we me ihe joro njo n’anya Jehova, O jesogh kwa Jehova…. Jehova we wesa Solomon iwe…. Jehova we si Solomon …, aghagh idowapu ala eze n’aru gi” (1ndieze 11:1-11).

Mgbanwe nke Solomon site n’irapu ihe okwere na mbu bu ihe nke were oge nke ndu. Nmekorita ya na ndinyom ndi n’esogh ya nweko omuma nke Chineke Israel dubara ya ikpere chi ha nke n’abugh chi. Ihu n’anya ya nebe ndinyom ya no mere oji hutagh chi ndia dika njehie uzo nebe ezi Chineke no. ka oge n’aga, owezugara onwe ya nebe ofufe  nke Chineke nke Israel no. “Obi ya ezugh kwa oke” ya bu na mo ya emegh ka onwe nwute n’ikpere arusi ndi ahu. Nwezuga nke itinye obi ya nile nebe Chineke no buru “ihe joro njo n’anya Jehova” nke mere ka Jehova ji mebie nmekorita ya na Solomon. Kwa mgbe, agwara Israel ka ha na ndi agbata obi ha aluritakwala nwunye (Op 34:12-16; Josh 23:12-13; Dt 7:3).

Site na baptism iba nime Kraist, ayi g’abu Israel nke ime mo. Ayi ka bu ot’dika ndi akahugh nwunye ma obu  di, ayi galu nani n’etiti Israel nke ime mo, “n’ime onye nweayi (1Kor 7:39) dika ndi ozo ndi mere baptism ha iba “n’ime Kraist”. Oburu na ayi aluru nwunye tutu baptism, ayi agagh atopu nebe nwunye ayi di, edoro alum di na nwunye ayi nso n’ihi okwukwe ayi (1Kor 7:12-14). Nezie nhoro nke ilu ndi amagh ezi Chineke, mgbe oge gasiri geduba ayi n’igahie uzo. Solomon juru banyere ndi nwanyi ndi ahu, “n’ezie ha gewezuga obi unu” (1 Ndieze 11:12; Opupu 34:16). Nani site na njide nke onwe onye puru iche n isi ike nke nchahari gewezuga ayi n’iwu di otua.

Ayi egosiwo ot’ndi Kristain ndi nagboso ukpuru ochie ji digh anabata ntoala ndi Ju nije olile anya nke ndi Kristain; ha amagh ezi Chineke nke ndi Israel.  Nlurita nwunye nke ayi na ndi ahu geduba ayi iji nwayo wezuga onwe ayi site na ozizi nke ezi okwukwe bu ntoala nke nzoputa ayi. N’ihi nka, Azik na Jekob gbaliri ike ha  iluta nwunye ndi jidesiri ezi ozizi aka ike, Azik gara n’iru iche rue mgbe ogbara iri aro ano  ka O we chota ezigbo  nwunye (Jen 24:3,4; 28:1). Nwute nke Ezra na Nehemaia mgbe ha nuru na ufodu ndi Ju luru ndi nabugh ndi Ju naga n’iru n’egosi nkpa nka di (Ezra 9:12; Neh 10:29,30).

Ayi eweliwo okwu a n’oge ka ewe tugharia uche na ya; ekwuru ihe banyere ilu di na nwunye n’ihe omumu nke 11.4.

IKPE NKE CHINEKE

N’ihi mgbanwe nke Solomon site n’ihe okwere na mbu, ekewara ala eze Israel uzo abua nwa Solomon, Rehoboam, chiri  ebo Juda na Benjamin na nkera ebo Manaseh, ebe Jeroboam chikotara ebo iri ndi ozo. Ala eze nke ebo iri a ka akporo Israel ma obu Efraim ebo abua ndi nke ozo ahu ka akporo Juda. Ndi di n’agburu ndia nile, otutu akuku nime ha jesoro ajo nzo ukwu nke Solomon – ha nasina ha kwere n’ezi Chineke, ebe obu na ot’mgbe ahu ha n’ekpere arusi nke ndi obodo di ha gburu gburu. Otutu oge, Chineke sitere n’onu ndi amuma ka hachegharia, ma ha juru aju. N’ihi nka, otara ha ahuhu site nichupu ha n’ala eze Israel tinye ha nala ndi iro ha. Nka sitere naka ndi Asiria na ndi Babilon ndi nochigidere ha n’agha we dota ha n’agha; “Ma I (Chineke) neme ka otutu aro di ogologo n’isi ha, I we were Mo Gi gba ama megide ha site naka ndi amuma Gi: ma ha anagh nti I we nye ha naka ndi di iche iche nke ala ozo” (Neh 9:30).

Ala eze Israel nke ebo iri enwegh ndi eze di nma ma oli. Jeroboam, Ahab, Jehoahaz na ndi ozo ka edekotara nakwukwo ndi eze dika ndi nekpere arusi. Eze ikpe azu ha bu Hoshea, onye n’oge ochichi ya ka ndi Asiria lugburu ha n’agha, we dota ebo iri ndia nagha (2 Ndi eze 17).site na nka ha akaloghachigh.

Ala eze abua nke Juda na nweturu ndi eze di nma (dika Hezekai na Josaia) obu ezie na otutu nime ha joro njo. N’ihi nmehie nke ha neme nesepugh aka, Chineke tughariri Juda dika ala eze ya n’oge eze ikpe azu ha bu Zedekaia. Ihe kpatara nka bu nbuso agha nke ndi Babilon bu ndi dotara ha n’agha la Babilon (2Ndieze 25). Ha noro na Babilon iri aro asaa, mgbe nka gasiri ufodu we loghachi n’ Israel site na ndi di ndu bu Ezra na Nehemaia. Odigh mgbe ozo ha nwere eze nke aka ha, ndi Babilon, Grik na Rom n’achi ha. Amuru Jisos mgbe ndi Rom nara achi ha. N’ihi ojuju nke ndi Israel juru Jisos, ndi Rom nochigidere ha n’agha mgbe onwu Jisos jiri iri aro asaa gasia ewe gbasasia ha n’elu uwa dum. Obu nani notu nari aro gara aga ka ha malitere iloghachi, negosi nloghachi nke Kraist (lee npaghara ebe enyere nkowasi nke anakpo. “Appedix” 3). Ezek 21:25-27 buru amuma banyere ogwugwu nke ala eze Chineke dika ahuru ya n’Israel (dika Zedekaia) onye ubochi ya biaworo… otua ka onyenwe ayi Jehova siri; wezuga akwa nkuku isi ahu, bupu okpu eze ahu (ya bu na Zedekaia gakwusi ibu eze); nka agagh abu kwa ihe obu…. Mkpu iru, nkpu iru, nkpuiru ka mgekpu ya, nka kwa, ogagh adi  rue mgbe oga abia bu onye o ruru aka; Mgewere kwa ya nye ya” otutu mpaghara akwukwo nke ndi amuma nakwa ariri maka ogwugwu ala eze Chineke (Hos 10:3; Abu oma 5:16; Jer 14:21; Dan 8:12-14).

Ugboro “nkpuiru” ato ahu di na Ezek 21:25-27 natuwa aka na ugbo ato nke Nebukadneza eze Babilon nochigidere ya. Nwa akwukwo nwere nlekuru anya gahuta nime vasi ndi omuma atu ot’ala eze Chineke ji nwendako ya na eze ya; nwepu nke ewepuru Zedekaia bu nke ala eze Chineke (le ihe omumu nke 5.2). ya bu na ala eze Chineke dika odiri n’Isrel gwusiri; “mgeme kwa ka ala eze ulo Israel kwusi” (Hos 1:4). “Ogagh adi kwa ozo rue mgbe… “neme ka amara na aga atute ala eze ahu mgbe “ogabia, bu onye oruru aka ma Chineke gewere kwa ya nye ya” “onyenwe ayi Chineke genyekwa ya (Jisos) oche eze nna ya David… ala eze ya agagh agwu kwa agwu” (Lk 1:32-33) -  na nloghachi nkwa nke nyeghachi ala eze ahu.

NYEGHACHI NKE ISRAEL

Enwere ihe di egwu n’isi okwu nke ndi amuma agba ochie maka nyeghachi nke ala eze Chineke na nloghachi nke Kraist. Ndi neso uzo Kraist noro nenwegh ndakota na nka; “Ya mere, mgbe ha gbakoro ha jua, si, Onye nweayi obu n’oge a ka Igenyeghachi Israel ala eze?” dika “agemezu Ezek 21:27 ugbua?”. O we si ha, O bugh ihe diri unu ime oge ma obu ubochi nke nnam debere nike nke  aka ya” obu ezie na ndi Mo-ozi agwawo ha na emesiaa na Ya galoghachi kwa (Olu 1:6-11). Ya mere nnyeghachi nke ala eze Chineke mo obu Israel gabu nobibia nke ugbo bua nke Kraist. Dika Pita kwusara na Chineke ga ezite “Kraist  ahu… onye eluigwe aghagh inara nke oma (dika oganogide nebe ahu) rue oge ageme ka ihe nile dika ha di na mbu bu oge nke Chineke kwuru okwu banyere ya site n’onu  ndi amuma ya di nso” (Olu 3:20,21). Obibia nke ugbo abua ahu gaweta nguzosike nke ala eze Chineke dika nnyeghachi nke ala eze ochie nke Israel. 

Nezie, nnyeghachi nke ala eze Chineke bu isi okwu nke ndi amuma ya (Chineke) di nso:-

-
“Ageme kwa ka ot’oche eze guzosie ike nebea, ot’onye (Jisos) ganokwasi kwa ya nezi okwu n’ulo ikwu Devid (nobibia nke ugbo abua Lk 1:32,33) nekpe ikpe… neme kwa ngwa ime ezi omume” (As 16:5).

-
“N’ubochi ahu ka mgezobe ulo ntu Devid oto (dika oche eze Devid nke Lk 1:32,33) nke dara ada, obu kwa ebe ya nile akwaturu akwatu ka mgeguzobe oto, wulie ya dika n’ubochi nke mgbe ebighebi gara aga (Em 9:11). Nkpuru okwu nke ikpe azu bu asusu nke nnyeghachi. 

-
“Umu ha (Israel) gadi kwa ka ha si di na mgbe ochie, nzuko ha 


geguzosikwa ike n’irum” (Jer 30:20).

-
“Jehova… garoputa kwa Jerusalem ozo” (Zek 2:12) me ya isi obodo nke ala eze ya n’uwa (Abuoma 48:2; As 2:2-4).

-
Dika Chineke noro n’obodo Israel n’oge gara aga otua kwa mgbe ageme ka ala eze ahu guzosie ike ozo, agama kwa na “Jehova noro n’ebe ahu” (Ezek 35:9-10; 48:35).

-
“Mgeme kwa ha ndi Juda adotara n’agha na ndi Israel adotara n’agha lata, mgewu kwa ha dika ulo, dika na mbu…. Aganu kwa ozo n’ebe a… olu nke obi uto na on’u…. n’ihi na mgeme ka ndi ala nka adotara n’agha lata dika na mbu… N’ebea (Jerusalem)… ka ebe obibi nke ndi ozuzu aturu…. ka igwe ewu na aturu gabiga kwa ozo” (Jer 33:7-13).

N’ezie, nloghachi nke Kraist ime ka ala eze guzosie ike bu “olile anya nke Israel”, nke ayi geketa oke na ya site na baptism.

5.4 ALA EZE CHINEKE N’OGE NKE N’ABIA

Npaghara nke mbu na nke abua nke ihe omunmu a emewo ka ayi mara ihe ala eze a gadi ka. Ayi ahuwo na ekwere Abraham nkwa si na site na nkpuru ya, na aga agozi agburu nile nke uwa dum ka ndi nile ndi bu nkpuru nke Abraham, ya bu Kraist, geketa. Onyinye nke amuma nke Dan 2 n’akowa ot’Kraist geji loghachi dika nkume nta ahu, mgbe ahu, ala eze ahu geji nwayo gbasa n’elu uwa dum (Abuoma 722:8). Nka putara na ala eze Chineke abugh nani na ogadi na Jerusalem ma obu ala Israel, dika ufodu n’ekwu, obu ezie na obodo ndia gabu isi obodo ya.

Ndi nile ndi soro Kraist na ndua gabu “ala eze, na ndi nchu aja nye Chineke ayi, ha gabu kwa eze n’elu uwa” (Nkpughe 5:10). Ayi gabu eze n’elu nkeputa nke onu ogugu di iche iche; ot’gachi obodo iri, onye nke ozo, ise (Lk 19:17). Kraist gekenye ayi ochichi ya n’elu uwa (Nkpu 2:27; 2Tim 2:12). “Nezi omume ka ot’eze (Jisos) gabu eze, ndi isi kwa, n’;ikpe ziri ezi ka ha gabu ndiisi” (As 32:1; Abuoma 45:16).

Kraist gachi rue mgbe ebighebi n’oche eze Devid emeghariri ka oguzosie ike (Lk 1:32-33), ya bu na O genwe onodu na ochichi nke Devid nke diri na Jerusalem. Dika Kraist gesi na Jerusalem n’achi nke gabu isi obodo nke ochichi ala eze ahu n’abia. Obu n’ebea ka agewu ulo uku Chineke (Ezek 40-48). Ebe obu na ndi madu ganetoChineke n’ebe di iche iche gburu gburu  uwa nile (Mal 1:11), olu uku a gabu ebe elu uwa dum gelegide anya n’ofufe ha. Obodo nile “garigo kwa aro ikpo isi ala nye Eze, bu Jehova nke usu nile nke ndi agha, na ime ememe ulo ntu” gburu gburu ulo uku Jerusalem (Zek 14:16).

Njem nso nke aga n’aga kwa aro na Jeruslem ka eburu amuma ya na As 2:2,3 “ikpe azu nke ubochi ndia, n’ugwu (ala eze Dan 2:35,44) nke ulo Jehova ganeguzosi ike n’elu ugwu nile (ya bu na ala eze Chineke na ulo uku ya ka agewuli elu karia ala eze nile nke madu) mba nile geruba nime ya dika osimiri. Otutu ndi di iche iche geje kwa, si, Bianu, ka ayi rigorue ugwu Jehova, rue ulo Chineke nke Jekob, Ogezi kwa ayi uzo ya ufodu… N’ihi na Zaion ka iwu gesi puta, okwu Jehova gesi kwa na Jerusalem puta”. Nka dika onyinye nke nmalite nke ubochi nke ala eze ahu mgbe ndi madu gagbasa amuma nke ochichi Kraist nye ndi ozo, ha we ga ‘n’ugwu’ nke ala eze Chineke, nke geji nwayo n’agbasa elu uwa dum. N’ebe a ka ayi genwe onyinye nke ihe na enye obi uto na okpukpere Chi.

Ot’nime ihe nke nadigh enye obi uto nke ubochi ayi ta bu na otutu madu “nekpere” Chineke dika ido isi nke ochichi, ogbako, omenala ma obu n’ihi nmekorita, karia ibu ntoala nke inwe ezi omume ya dika nna ha na onye kere ha. Na ala eze, agenwe ihe nenye obi uto gburu gburu uwa nile ima uzo Chineke; agakpali ochichi ndi madu site na ha iga njem site na nsotu nile nke uwa rue na Jerulasem ka ha we kwue omuma nke Chineke.

Kama ngbagwoju anya na ezigh ezi nile nke iwu nke madu na uzo osi achi ochichi nke ikpe ziri ezi ya, agenwe ot’ iwu nke gezu uwa onu. “Iwu na okwu nke onye new-ayi” nke Kraist gesi na Jerusalem kwuputa. “Mba nile geruba nime ya” ngalaba nke ihe ozizi, negosi na ochichi nke madu ichota ezi omuma nke Chineke gebilata nghotahie n’etiti obodo n ibe ya, dika o neme na etiti ndi madu ndi nyere onwe ha ichota omuma di otua na ndu ha.

Nkowasi nke mba nile iruba na Jerusalem bu ot’ihe ya na onyonyo nke egosiri (na As 60:5, ebe ndi Ju na ndi Grik (ndi nabugth ndi Ju) nabiakot notu ikpere Chineke na Jeruslem. Nka nakota nke oma ya na amuma nke Zek 8:20-23 buru maka ala eze ahu:-

“Ogeru kwa ozo na ndi di iche na ndi bi notutu obodo gabia, ndi bi notu obodo gejeru kwa obodo ozo, si ka jisie ike ime ka iru Jehova dajua, na icho Jehova nke usu nile nke ndi agha: mgeje obuna mu onwem. E, otutu n di di iche iche na mvba di iche iche di ike gabia icho Jehova nke usu nile nke ndi agha nime Jerusalem… ndikom iri gesi nasusu nilke nke mba nile jide, obuna ijide onu onu ala uwe nwoke bu onye Ju, si, Ayi na unu gayiko je, n’ihi naa ayi anuwo na Chineke noyere unu”.                     

Nka neweputa onyonyo nke ime ndi Ju “isi obugh odudu nke mba nile n’ihi ncheghari ha na nrube isi ha  (Dt 28:13); mgbe ahu ka mdu nile gamata ntoala nkr ndi Ju nke tumatu nzoputa nke Chineke. Enwegh omm nke n’etiti ndi Kristain nke oge a gaaekwusi mgbe anatugh anya. Ndi madu geji obi uto tughari uche n’ihe ndia, ka ha we gwa ndi Ju, “ayi anuwo na Chineke nonyere unu”. Nkparita nka nile gabu n’ihe nke mo karia n’ihe ndi nabagh uru nke juputara echiche nke uwa ta. Mgbe enyesiri onwe onye maka okpukpere chi di otua, ogagh abu ihe iju aanya n Kraist “Gekopeq kwa ikpe n’etiti mba nile… ha gakpughri kwa mma agha h nilew ka ha burumma oge, ri ube ha nile ka buru mma-ikwa-osisi; mba agagh ebuli mma-agha megide mba, ha agagh amuta kw agha ozo” (As 2:4). Ikike nke Kraist na ezi ikpe nke nkpedo nesem okwu nile geme k mba nile gbnwe ngw ogu ha siri ike ka oburu igwe eji alu olu ubi, ha gakwusi kwa ozuzu nke ndi agha. “Onye ezi omume gama akwukwo ndu” (abuoma 72:7). Agenwe uto nke mo, agakwanyekwara ndinile ndi neme ka ihunanya Chineke putaa ihe ebere Ya na ezi ikpe Y na ihe ndi nozo.n were nke tunyere nweli elu nke npako, ngosi nke onwe onye na ochicho ojo nkje onwe onye.

Ochichi nke ikpughari “mma agha ha nile ka oburu mma oge” gabu akuku nke ngbanwe buru ibu nke olu ubi nke gbia n’elu uw. N’ihi nmehie nke Adam, kochara ala n’ihi ya (Jen 3:17-19), n’ihi ngbali siri ike otua k achosiri ike ka ewetaa iri site na ya. N’ ala eze “ka otutu oka di nala n’elu ugwu nile; Nkpuru y ga neme nkpatu dika (nkpuru) “Lebanon” (Abuoma 72:16). “onye plough gekwudo onye n’ebi oka, onye nzocha nkpuru vine gakwudo kwa onye nagha nkpuru oghigha ugwu nile geme ka manya vine uto nabusa” (Em 9:13) nka gaabu n’ihi idi nm nke ala ubi na nwepu nke nkocha ahu akochara ala n’Idem.

Ozuzu ahia nke ihe ubi di otua gacho otutu madu. Amuma nke ala eze n’enye ayi uche n ndi madu galoghachi na ngbali nke onwe nke olu ubi:-

“Ma ha gebi, onye obula nokpuru osisi vine ya n’okpuru osisi Fig ya; odigh kwa onye geme ka ha ma jiji” (Maika 4:4).

Ngbali nke onwe a ichota ihe ogeri gemeri nkpari nile di iohce ana anata n’ulo oru ta. Itufu oge nke ndu n’aluru onye ozo olu gabu ihe gara aga.

“Ha gewu kwa ulo biri nime ha; ha gaku kwa ubi vine rie nkpuru ha. Ha agagh ewu ulo, onye ozo ebichie; ha agagh aku onye ozo erie… ndi mu roputaworo genwe kwa ihe aka ha tutara.. Ha agagh adogbu onwe ha n’olu nefu…” (As 65:21-23).

As 35:1-7 bu amuma ot’ageji gbanwe ala ahu nadigh eme ihe, nke gakpata onodu nke onu na obi uto nke gesi nime ala ahu puta n’ihi idi mfe na ndu nke mo nke ndi n’anu ya: “Obi gato ozara na ala kporo nku uto, ala ihe n’adigh geteghari kwa egwu onu, gbawa okoko ohia dika rose . ogagbawa nke uku, tegharikwa egwu onu na n’itinkpu onu… n’ihi na n’ozara ka miri nagbawaputa, miri iyi kwa n’ala ihe nadigh. Mirage gagho kwa odo miri”. Nsogbu ahu nke di n’etiti anumanu ka agewepu; “Anu ohia wolf na nwa aturu gatako nri notu” umu ntakiri genwekwa ike ha na agwo egwurie egwu (As 64:25; 11:6-8).

Notu aka ahu, dika agebilata nkocha ahu akochara ihe okike, otua kwa ka agebilata nke akochara madu. Otua, nkpughe 20:2,3 nekwu okwu n’asusu nke negosi ekwensu (nmehie na ihe Onakpata) dika ihe ekere agbu n’oge ot’ puku aro. Oge ndu madu gagbati kwu “ odigh nwa ohu amuchuru amuchu gesite kwa nebe ahu ozo… n’ihi na nwata ganwu mgbe ogbara oru aro ise” (As 65:20). Umu nwanyi agagh amu umu nye obi olulo miri (As 65:23) “Mgbe ahu ka agemeghe anya ndi isi, obu kwa nti nke ndi nti chiri ka agemeghe. Mgbe ahu ka ndi ngworo gamali dika ele ire onye ogbi geti kwa nkpu onu” (As 35:5,6). Nka gabu maka onyinye mo di iche iche agenwe (Hib 6:5).

Agagh enwe nkowasi siri ike na agagh ahuta ala eze Chineke dika nwa npenpe obodo nke bu paradais, nke ndi ezi omume gerite n’udi ahu ndi madu si erite ihe oma nke uwa.ntoala nke ebum n’uche nke ala eze Chineke bu ka enye Chineke otuto rue mgbe uwa gejuputa nebube ya “dika miri si ekpuchi oke osimiri” (Hab 2:14) Nka bu ebum n’uche Chineke “Ma otuodi Mu, onwem nadi ndu, uwa nile gejuputa kwa n’ebube Jehova” (Onu 14:21). Otutu diri Chineke putara na ndi nile bi n’elu uwa ganabata, we nomie njirimara nke eziomume ya, n’ihi na uwa gadi nonodu a Chineke geme ka uwa nka we gosiputa ya kwa. “Ma ndi di ume ala n’obi genweta ala; iba uba nke udo gato kwa ha uto” (Abuoma 37:11) kari irite ndu nka nuru. “Ngozi n’adiri ndi agu eziomume, ndi akpiri n’akpo kwa nku na ya n’ihi na ndi ahu ka afo geju” (Mt 5:6).

Dika anewere uche nke inweta ndu ebighiebi na ala eze dika ihe eji arata ndi madu ka ha nwenmasi n’okpukpe nke ndi Kristain. Ot’odi, ayi inweta ya gabu ihe biara n,uzo ayi natugh anya nye ihe ayi chere n’obu ya bu ihe ayi si abanye n’ala eze ahu – nke bu ka ayi to Chineke. Nke geme ka oge foduru ayi mgbe emeriri baptism, nnabata ayi na nka  getolite. Nye onye nede akwukwo, ibi aro iri n’onu na ozuzu oke na uche nime Chineke kari ibi ndu nke nadigh enye obi uto. Na onodu nke otutu a gadiri ebighebi neme ka uche ayi buru ihe akporo rue ihe nke kariri madu ighota.

Obuna mbe ekere ya n’ihe nke anahu anya, ibanye na ala eze Chineke bu ihe gakwali ayi ka ayi we ju ihe uto na aku nke uwa nka. Kari ichekari maka uru nke di n’iru, Jisos duru odu si; “Ma burunu uzo cho ala eze Chineke na ezi omume Ya; agatukwasikwara unu ihe ndia nile” (Mt 6:30-34). Agagh eji ihe nile ndi ayi nagbalisi ike inweta ugbua tunyere nmezu nke ibi na ala eze Chineke. 

Ayi kwesiri icho “ezi omume (Chineke)” dika igbali we wulie ihu uma Chineke n’anya nke putara na ayi choro ibanye na ala eze Chineke n’ihi na agekwuputa otutu nke ezi omume Ya nebe ahu, n’ihi na ayi choro ka ayi zuo oke karia ibu nani n’ihi na ayi choro igbanari onwu we biri ndu di mfe nke ebighebi. 

Otutu mgbe, anegosi olile anya nke ozioma nuzo nke nario aririo maka obi ojo nke madu. N’ezie, nkwali ayi ibanye n’ala eze Chineke nabawanye uba nke uku kwa ubochi. Ihe ayi natuputa nebea bu uche aka ayi, ihe mbu na ndu ayi bu ka ayi muta ozioma ma gosi nweda na ala ayi nye ya site na baptism ayi site n’ihe nke nakwali ayi ihu Chineke n’anya ma rubekwara isi. Nnabata ayi maka olile anya ahu Chineke n’enye, na kpomkwem ihe geme ka ayi cho ibanye na ala eze ahu, ganeto ma zuo oke mgbe ayi mesiri baptism.

5.5 PUKU ARO (MILLENNIUM)

Nebea, ihe omumu ayi maka ndu nime ala eze ahu onye nagu, nke natugharikwa uche puru ina aju si “Onyonyo nke ala eze Chineke na odigh ka aga asi na ano na anu aru?” Ndi no na ala eze ahu gamu kwa umu (As 65:23) ha gana anwukwa (As 65:20). Ndia ganenwe kwa esem okwu nke ilu olu n’ala ka ha we diri ndu, obu ezie na nka sitere na nkwa ekwere na ndi ezi omume genweta ndu ebighebi na odidi nke di ka nke Chineke, ime kwa ka ha dika ndi Mo-ozi, ndi nadigh alu nwunye ma obu imuta nwa (Lk 20:35-36) Osisa nka dabere na nkere nke mbu nke ala eze chineke gabu ot’puku aro.

Ot’ ‘Millennium’ (lee Nkpughe 20:2-7 N’oge ot’puku aro a, agenwe uzo madu abua n’elu uwa:-

1.
Ndi nso – ayi ndi sorola nabata Kraist na ndia, ndi agenye ndu ebighebi n’oche ikpe ahu. Riba ama na ‘onye nso’ putara ‘onye akpoputara’ ma natuwa aka nye onye okwukwe obula n’ezie.

2.
Ndi madu efu ndi namatagh ozioma na nloghachi Kraist – ya bu na ha abiarugh n’oche ikpe. 

Mgbe Kraist gabia, madu abua gano n’ubi, agewere ot’ we rapu ot’ (Lk 17:36), ndi anarapu gesoro na ndi nke abua ahu.

Mgbe anatasiri odidi nke Chineke n’oche ikpe ahu, ndia n’ala eze gabu na ndi nke abua] – ndi gadi ndu na nloghachi nke Kraist ma ha amatagh ihe Chineke choro naka ha. Ugwolu nke ndi ezi omume bu na ha gabu “ala eze na ndi nchu aja nye Chineke ayi; ha gabu kwa eze n’elu uwa” (Nkpu 5:10).

Ndi eze gachi madu; ndi ahu ndi namataagh ozioma ma obibia nke ugbo abua ka aga arapu na ndu ka ewe chia ha. Site na ino “nime Kraist” ayi geketako ugwo olu ya – nke bu ibu eze nke uwa; “onye nemeri emeri… Ya ka mgenye kwa ike ichi mba nile; O gewere kwa nkpa-naka igwe zua ha… dika Mu onwem natawokwara naka Nnam” (Nkpughe 2:26,27).

Ugbua ka ilu Jisos maka talent batara 

-
ezi oru ndi kwesiri ntukwasi obi ka akwughachiri site n’inye ha obodo iri ma obu ise ka ha chia na ala eze ahu (Lk 19:12-19).

Omuma nke uzo Chineke agagh agbasa mgbe ahu ekwuputara Kraist dika eze na Jerusalem; ndi madu ga aga Jerusalem ichoputa ihe omuma banyere Chineke (As 2:2,3). Cheta kwa ot’ugwu nke Dan 2:35,44 (nke nanochi ala eze Chineke) ji were nwayo gbasa n’elu uwa dum. Ogabu olu nke ndi nso igbasa omuma Chineke ya na ala eze ya.

Mgbe mbu Israel bu ala eze Chineke olu nke ndi nchu aja bu izi omuma nke Chineke (Mal 2:5-7). N’ihi nka, edotara n’obodo di iche iche n’Israel nile. Na nguzosike di ebube nke ala eze ahu, ndi nso gewere olu nke ndi nchu aja (nkpu 5:10).

OBURU NA KRAIST ABIA TAA:

1.
Ndi kwesiri nwuru anwu ka agewelite ha na ndi kwesiri bu ndi di ndu ewe were ha ga n’oche ikpe.

2.
Ndi kwesiri bu ndi ajo omume ka ageji onwu taa ahuhu ebe agenye ndi eziomume ndu ebighebi, Agekpe kwa obodo ndi ahu ndi juru Kraist.

3.
Mgbe ahu, ndi ezi omume gachi ndi ahu ndi di ndu ma ha ekwenyeghri Chineke; Ha ga akuzi ozi oma dika “ndi eze na ndi nchu aja” (Nkpughe 5:10).

4.
Nka gakwusi na ot’puku aro. N’ogea, ndi nile ndi kwesiri onwu ganu okwu nke ozioma we buru ndi kwesiri Chineke. Ndi a gebi ogologo ndu na onu.

5. Mgbe ot’puku aro a (millennium) gagwu, agenwe nnupu isi imegide Kraist na ndi nso nke Chineke (Nkpu 20:8,9).

6.
Mgbe ot’puku aro a gasiri, ndi nile ndi nwuru n’oge a gebili ekpe ha ikpe (Nkpu 20:5, 11-15).

7.
Ndi ajo omume netiti ha ka ag’emebi ma ndi ozi omume nime ha ga esoro ayi nwendu ebighebi.     

Mgbe ahu, ebum nuche Chineke nebe uwa di gemezu. Ihe gejuputa ya gabu ndi ezi omume n’adigh anwu anwu. Aha Chineke “Yaweh Elohim” (nke putara ‘onye agekpughe n’etiti igwe ndi uku’) ka aga emezu na mgbe ahu. Odigh mgbe nmehie ma obu onwu gadikwa ozo;  nkwa nke ekwere na aga emebi agwo kpam kpam site n’ichifia ya n’isi gemezu nozuzu oke mgbe ahu (Gen 3:15).

N’oge millennium ahu, Kraist gadi dika eze “ma mgbe ogedebewori ndi irio ya nile n’okpuru ukwu ya. Dika onye iro ikpeazu, ageje ime ka onwu ghara idi ire… ma mgbe obula agedewori ihe nile n’okpuru ya (Chineke) mgbe ahu ka agedo okpara ahu onwe ya n’okpuru onye ahu (Chineke) Nke doro ihe nile n’okpuru Ya, ka Chineke we buru ihe nile nime ihe nile (1 Kor 15:25-28).

Nka gabu “Ogwugwu ihe nile gabia, mgbe obula (Kraist) O garara ala eze ya nye n’aka Chineke, onye bu kwa Nna” (1 Kor 15:24). Ihe nke gadi mgbe n’oge a mgbe Chineke gabu “ihe nile nime ihe nile”, agwagh ayi, ihe ayi mara bu na ayi genwe ndu ebighebi, odidi Chineke ayi gebi ndu ito na ime ihe gato Chineke uto. Obu ihe ayi namagh bu ochichi nkeijuta ot’onodu gadi mgbe millennium ahu gasiri.

Nghota nke “ozioma nke ala eze Chineke” di nkpa maka nzoputa nke onye obula nagu okwu ndia. Ka ayi rio gi ka igugharia ihe omumu a ma le kwa anya n’akwukwo nso ebe ndi aruturu aka. Chineke choro ka ayi ba na ala eze ya ebum n’uche ya nile ka akwadebere ka ayi we zue oke, kari nani iche ihe banyere ikike ya na ihe nile. Baptism kpotara ayi na nkwa maka ala eze a. obu ihe siri ike ikwenye na baptism na aro ole na ole erubere okwu Chineke isi puru iduba ayi na ogbo a di ebighebi. Okwukwe ayi nebe ihu nanya Chineke di obosara kwesiri isi ike. Nagbanyegh nsogbu di nkpunkpu nke oge ayi nenwe, nezie, ayi enwegh ihe geme ka ayi ju okpukpo oku nke ozioma.

“Oburu na Chineke diri ayi onye nemegide ayi” (Rom 8:31).

“Ahuhu nile nke oge di ugbua ekwesigh ka ekwuta ha ma ele ebube ahu anya bu nke agaje ikpughe nebe ayi no” (Rom 8:18).

“Nkpagbu ayi nke di nfe, nke di na uwa oge a, naluputara ayi ebube nke uku ri nne kachasi ihe nille, bu ebube nke di aro dikwa ebighebi” (2Kor 4:17).

NLEPU ANYA 15:  Ndeputa Nke Ala Eze

Ndeputa nkowaa nke ala eze huru na ndi amuma nke agba ochie ka ndi omumu nke akwukwo nso na otutu okpukpe di iche iche neje dika ihe ikwa emo… Ana asi na obu ihe eji ma atu ihe, na adi ebe ozo ageji kwughachi ugwo olu nabugh n’elu uwa ebe obu na aga agba uwa nka oku.

N’inye osisa na nka, obu ihe anaghagh ighota na iwu nke omumu akwukwo nso bu na ayi gewere ya dika esi deputa ya nani ma enwere ezi ihe gakpata ntinye nke nsughari nke ime mo. N’ihe omuma atu, vasi nke mbu nke akwukwo nkpughe mere k’ayi mara na ohu ahu negosi ihe (Nkpughe 1;1) nka bu ihe geduzi ayi mgbe ayi nele ya anya. Ana enwekwa ihe genyere ayi aka nke imuta ihe ososo, newepugh ihe obula n’iji asusu nke negosi ma ayi gagu ya nuzo nke negosi ihe. Ya bu na mgbe ayi nagu uwa dika ihe naghari dika onye nubigara manya oke (As 24:20) oputara ihe na site n’asusu eji de ya, achoro ka ayi gua ya nuzo nke negosi ihe. Na nwale, asusu eji kowa ala eze nke nabia di nfe ighota dika esi de ya; odigh ihe nke gakpatara ayi iwere ya dika ihe negosi ihe.

Ogabu na n’ihi erugh eru nke madu ichikota okwukwe ikwere na ihe di otua gabia n’elu uwa, ha achoputawo amamihe nke eji akowa ya uzo ozo. Nhoro ha na ala eze bu nke ime mo m’obu n’elu igwe bu ihe nabugh ezie onwegh kwa nkowasi, ya mere ihe nta ka enwere ikwenye ya na okwukwe nta ka achokwara. Oburu nezie na nkowaputa nke igwo ndi ngwuro, ma obu ime ka ala kporo nku de miri bu nani ihe negosi ihe, ageji nwayo na odido anya sa ajuju a: “ O negosi gini?” Npaghara akwukwo ndia na akowa ala eze Chineke. Oburu na owegh ayi anya ihe ndia negosi, oputara na ayi amagh ozioma banyere ala eze ahu, ya mere onye di otua agagh atu anya n’inweta onodu nime ya. 

N’iga n’iru, okwesiri ido anya nke oma site n’ihe ndi egosiworo, na Chineke nwere ebum n’obi ebighebi nebe madu no n’elu uwa nkaa; Ogagh emebi uwa nke okwere nkpuru Abraham nkwa rue mgbe ebighebi. Ya mere, ayi gatu anya dika edeputara ya n’akwukwo nso maka ala eze ahu nke gabia n’elu uwa.

Ndeputa ndia nakwado nka:-

-
“Ya onwe ya bu Chineke, Onye kpuworo uwa, me ya; Ya onwe ya mere ka oguzosie ike, obugh ihe togboro n’efu ka o kere ya, O bu ka ewe biri nime ya ka okpuru ya” (As 45:18) okike uwa gabu ihe efu oburu na Chineke emebi ya ma na nwale, obu ebum n’obi Chineke ka ndi nagagh anwu biri nime ya.

-
“Uwa neguzoro mgbe ebighebi” (Eklis 1;4).

-
“O we me ka ha guzo rue mgbe nile ebighebi, nkpuru ka onyeworo nke nagagh agabiga” (Abuoma 148:6).

Oge nke millenium ahu bu ot’puku aro dika edeworo ya na nkpughe 20:4 ka ekwesiri ihuta kwa dika esi deputa ya na nchikota ndiozo na amuma we nwendakorita maka odidi nke ogea. Na ya bu nkpughe kwa, obugh ihe nile di ya ka agewere dika ihe negosi ihe. Otutu nrutu aka di na ya maka “oke ato” bu ihe omuma atu di nfe na nghota. Otutu oge, millennium n’aputa ubochi izu ike dika akowara ya na Hib 4:4-9. “ot’ubochi dika nnu aro abua na ogu iri n’anya onye nweayi” (2Pt 3:8). Mgbe ubochi isi nke ot’puku aro gasiri n’ebum n’uche Chineke nebe uwa no, ubochi izu ike nke millennium gabia.

Dika ogugu oge nke akwukwo nso maka okike, puku aro isi (ya bu ubochi isi) site n’okike neweta ayi na puku aro abua mgbe Kraist nwusiri (ya bu na ekere ihe na puku aro ano tutu Kraist abia). Nka nwere ike iputa na nmalite nke millennium puru ibu gburugburu puku aro abua mgbe Jisos nwusiri. Nye ayi nile, oge di nkpunkpu. Ka ihe chere ayi n’iru bu Kraist, ayi kwesiri iji oge obula ayi nwere na ndua di mkpumkpu jikere onwe ayi maka obibia Ya.

NLEPU ANYA 16: Nchikota Nke Akuko Maka Israel

ABRAHAM ka akpoputara site n’ala Ur nke ndi kadea; onye Ju mbu. Chineke kwere ya nkwa maka ala kenean, na kpuru ya. Onwuru nanatagh nkwa ndia nile.

AISAK Abraham noro na njikere iji nwa ya bu Aisak chua aja. N’ihi na Abraham kwesiri ntukwasi obi, Chineke mesiri nkwa ahu okwere Abraham ike site n’inu ayi. Ochicho nke Aisak inwu n’ihi nrube isi n’okwu nna ya bu udi nke Kraist. Emekwara ka nkwa diri ohu nye Aisak (Jen 26:3-5).

JACOB bu nwa Aisak. Emekwara ka nkwa ndi ahu diri ohu nye ya. Onwere umu ndikom iri na abua – Ruben bu okpara, Benjamin nke nta. Site na Livai ka ndi nchu aja si puta. Josef  ka ahukariri n’anya.

JOSEF Dika nwokoro nta, ororo uzo nro abua nke gosiri ya dika onye gachi umu nne ya. Ha we nweanya uku ma re ya dika oru nye ndi Ijipt. N’ebe ahu, oburu onye ochichi, we hazie nchekwa oka nke ageri n’ogea, Jecob na umu ya biara ha na Josef we biri n’Ijipt. Ha na Fero ozo malitere mesobe ndi Israel site n’ime ha ndi oru.

MOSES ka amuru n’ogea; ezoro ya n’ugbo dika nwata, ma nwa nwanyi Fero chotara ya ma do ya ka nwa. Mgbe odi n’okorobia, ogburu onye Ijipt nke n’eti onye Israel ihe. Moses gbagara Midia ebe oluru olu iri aro ano dika onye nazu aturu n’ulo Jethro. Chineke we biakute ya site n’oke ohia nere oku. Agwara ya ka O jekwuru Fero ma gwa ya ka orapu ndi Israel. Omekwara ihe iriba ama di iche iche igosi na Chineke zitere ya. Ot’odi, Fero agagh ekwe ka ndi Israel la, ya mere ezitere ihe otiti iri n’Ijipt dika awo, ochichiri rue nke ikpe azu bu igbusi nwa nwoke nile eburu uzo mua. Ndi Israel gegbu ot’nwaturu were obara ya techie n’onu uzo nke ha nile. Nka natuwa aka ot’obara Jisos ji nweike izoputa ayi pua n’onwu. Ememe a we buru ememe amara dika ememe ngabiga. 

OPUPU Emesiri kwenye ka ndi Israel rapu Ijipt. Ha gara site n’odudu nke Mo-ozi Chineke n’ogidi igwe oji n’ehihie na n’ogidi oku n’abali. Ndi agha Fero churu ha rue osimiri  uhie. Miri ahu mehere n’uzo di ebube ka ndi madu we gabiga, emesia miri ahu we loghachi ma rikpuo ndi Ijipt. Israel we gabiga ozara igaru ala Kenean ahu ekwere na nkwa. Chineke nyere ha miri sitere na nkume na achicha n’udi mana kwa ututu. Mgbe ha rutere ugwu Sania, Chineke we nye ha iwu iri na iwu Moses. Mgbe ahu ka ha ghoro ala eze Chineke. Enyere ha iwu ka ha me ulo nka akporo ulo ntu, ebe apuru ino fe Jehova ofufe. Enyere ha onye isi nchu aja na ndi nchu aja ndi nwere ike ichu aja ha n’iru Chineke. Ihe nile maka ulo ntu ahu na ofufe nke ndi nchu aja natuwa aka n’ebe Jisos no.

ALA AHU EKWERE NA NKWA ka ejiri nwayo rute. Ezipuru ndi nledo iri na abua, iri nime ha loghachiri n’ekwu na ogesi ike inweta ala Kenean. Ndi nledo abua ndi ozo, Joshua na Kaleb, kwuru nke bu ezi okwu – na ha puru inweta ala ahu ma oburu na ha nwere okwukwe na nkwa nile nke Chineke. N’ihi na ndi ahu nabatara ihe ndi nledo iri ahu kwuru, Israel waghariri n’ozara iri aro ano rue mgbe madu nile ndi iri aro abua tutu ha arapu Ijipt nwusiri.

JOSHUA bu onye n’ochiri Moses we duba Israel na ala Kenean. Obodo mbu enwetara bu Jeriko ebe Rehab biri, nke ozo bu AI. ot’mgbe ahu ha noduru na ala ahu, ndi malitere ichi ha bu NDI IKPE, obu ezie na Chineke bu eze ha. Nka gunyere ndikom dika Gidion, Jefta na Samson. Ha nile naputara Israel n’aka ndi iro ha mgbe ha cheghariri na nmehie ha megide Chineke. Akuko nke ndi Israel juputara na omuma atu ot’ Israel ji n’enupuru Chineke isi, ita ha ahuhu site na nnochigide n’agha nke ndi agbata obi ha, icheghari na nmehie ha na Chineke inaputa ha – na ha imehie kwa ozo. Onye ikpe ikpeazu ha bu Samuel. N’oge ya, ndi Israel juru Chineke dika eze ha site na icho ka emere ha eze anahu anya dika obodo ndi ozo ndi di ha gburu gburu.

NDI EZE:  Eze mbu ha nwere bu Sol, onye obu ezie na omalitere nke oma, ma ogbanwere we gho ajo madu onye nupuru isi n’iwu Chineke ma sogbue kwa Devid. Mgbe Sol nwuru, Devid nochiri dika eze nke ozo, ma buru kwa ot’nime okacha nma n’Israel. Chineke kwere ya otutu nkwa di iche iche. Mgbe ogasiri, nwa ya bu Solomon nochiri, onye, mgbe onwesiri nmalite di nma, siri n’ezi okwukwe wezuga onwe ya n’ihi otutu ndinyom ya ndi olutara onwe ya site n’obodo ndi di ha gburu gburu. Mgbe onwu ya gasiri, ala eze ahu kewara uzo abua:- ebo iri ghoro ala eze Israel nke onye mbu chiri ha bu Jeroboam; ebo abua ndi ozo, Juda na Benjamin ghoro ala eze Juda nke onye mbu chiri ha bu Rehoboam, nwa Solomon.

Ala eze nke Israel (nke ebo iri) enwegh eze di nma. Ha nara aga n’iru inupuru Chineke isi. Ozigara ha otutu ndi amuma irio ha ka ha chegharia ma ha juru aju. Ya mere ndi Asiria we nochigide ha n’agha ma dota ha n’agha. Ha gbasara  n’elu uwa nile.

Ala eze nke Juda (ebo abua) nwere ndi eze ole na ole di nma (dika Asa, hezekaia) ma ha onwe ha nakwara enupuru Chineke isi. Eziputara ndi Babilon ka obia nochigide ha ma dotakwa ha n’agha la na Babilon ha we nogide rue iri aro asaa. Odigh kwa mgbe ozo ha nwere eze. Mgbe iri aro asaa gasiri, ufodu loghachiri na ala Israel site n’aka Ezra, Nehemaia, Joshua (onye isi nchu aja n’oge ahu)na Zerubabel onye Govano. Ndi chiri ha mbu bu ndi Pesia, ndi ozo Gris n’ikpe azu ndi Rom. Ha noro n’okpuru ndi Rom mgbe amuru Jisos. N’ihi ojuju nke ndi Ju juru ya, Chineke zitere ndi Rom ka ha bibie Jerusalem na iri aro asaa mgbe Jisos nwusiri, site na ya achupuru ndi Ju nile n’ala Israel.

N’aro ndia, ndi Ju malitere iloghachi na ala ha, iji mezuo akuku amuma nke agba ochie. Ntute nke obodo Israel bu ihe negosi na Jisos galoghachi mgbe n’adigh anya ime ka ala eze Israel guzosie ike dika ala eze Chineke.

AJUJU: IHE OMUMU NKE ISE:

1. N’ime ndia, ole nke bu oge aga eme ka ala eze Chineke guzosie ike?

a. Emewo ka ala eze guzosie ike

b. Na nloghachi Kraist

c. N’ubochi Pentikost n’ogbo mbu

d. N’obi ndi kwere ekwe mgbe ha cheghariri

2. Ala eze Chineke odiwo n’oge gara aga?

Oburu otua n’udi di ana?

3. Ole mgbe ogwuru?

4. Gini bu Millenium?

a. Ochichi nke amara n’ime obi ayi

b. Ochichi nke ot’puku aro nke ndi kwere ekwe n’elu igwe

c. Ochichi nke ot’puku aro nke satan gachi n’elu uwa

d. Ot’puku aro mbu nke ala eze Chineke nke n’abia n’elu uwa.

5. Ole ot’ala eze ahu gadi ka?

6. Gini ka ndi kwere ekwe ugbua geme na millennium ahu?

a. Ichi ndi ganwu anwu

b. Ichi n’elu igwe

c. Ayi amagh

d. Ibi n’uwa ozo.

7. Ekwusara ozi nke ala eze Chineke?

a. Nani na agba ohu

b. Nani site na Jisos na ndi ozi

c. Na agba ochie na agba ohu

d. Nani na agba ochie.

